
 

 

Stranica 1/9 

Statut Udruženja Bošnjaka Lozane 

I. Opće odredbe 

Član 1. Ime 

Pod imenom "Udruženje Bošnjaka Lozane" (u daljem tekstu: "Udruženje"), osniva se 

udruženje neprfitnog karaktera u smislu člana 60 i dalje Švicarskog građanskog zakonika. 

Član 2. Sjedište 

Sjedište udruženja je u kantonu Vaud. 

Može biti premješteno unutar ovog kantona odlukom Glavne skupštine. 

Član 3. Trajanje 

Udruženje je osnovano na neodređeno vrijeme. 

Član 4. Načela 

Udruženje svoje aktivnosti bazira posebno na kulturno, sportsko, obrazovno, humanitarno, 

dobrotvorno i vjersko područje. 

Na vjerskom polju, udruženje obavlja sve što se tiče slobode vjere i udruživanja. 

Udruženje slijedi Islam, tačnije Hanefijsku školu, i vrijednosti otvorenosti i tolerancije, 

oslanjajući se na razumijevanje Islama poznatog kao "Srednji put", prema tradiciji muslimana 

Bosne i Hercegovine. 

Član 5. Ciljevi 

Udruženje teži sljedećim ciljevima: 

a) Raditi na tome da muslimani mogu obavljati svoje obredne i kultne prakse jednako kao 

i druge religije. 

b) Osigurati i upravljati molitvenim prostorom za muslimane iz Bosne i Hercegovine. 

c) Raditi na očuvanju socijalne kohezije i mira. 

d) Jačati vrijednosti poštovanja među socijalnim, kulturnim i vjerskim sastavnicama 

društva. 

e) Pružati obuku u područjima jezika, historije, bosanske kulture i religije djeci i 

odraslima. 

f) Boriti se protiv svih oblika rasizma, islamofobije i poticanja na mržnju. 

g) Doprinositi međukulturnom i međureligijskom dijalogu. 

h) Stvarati, održavati i jačati mrežu partnera, posebno organizacijom i učešćem u 

aktivnostima s udruženjima koja imaju iste ciljeve. 

Član 6. Finansijski resursi 

Resursi Udruženja sastoje se od svih darova, pokretnih ili nepokretnih dobara, dozvoljenih 

švicarskim zakonom i u skladu s Islamom, koji nisu opterećeni obavezama ili uslovima 

nespojivim s ciljevima Udruženja, posebno: 

a) Članarine njegovih članova. 

b) Svi darovi, legati, pretplate i nasljedstva odobrena od strane trećih strana. 

c) Subvencije, naknade i finansijska pomoć kantonalnih ili federalnih tijela. 

d) Svi darovi od strane privatnih ili javnih institucija. 

e) Prihodi dobiveni od dobrotvornih akcija i aktivnosti Udruženja. 

II. Članovi 

Član 7. Članstvo 

Svaka osoba bošnjčkog porijekla i islamske vjeroispovjesti može postati član Udruženja. 

Status člana je neotuđiv i ne prenosi se na nasljednike. 

Član 8. Članarina 

Svaki član obavezan je platiti godišnju članarinu čiji iznos određuje Glavna skupština. 

Član 9. Odluka o prijemu 

Izvršni Odbor odlučuje o zahtjevima za prijem u Udruženje. 

Slobodan je prihvatiti ili odbiti zahtjeve za prijem bez navođenja razloga. Njegova odluka ne 

može biti predmet pravnog postupka. 

Član 10. Gubitak statusa člana 

Status člana se gubi: 

a) Pisanom izjavom o izlasku, poslanom preporučenim pismom Izvršnom Odboru tri 

mjeseca prije isteka kalendarske godine. 

b) Neplaćanjem članarine za prethodnu godinu a nakon opomene i obavijesti o gubitku 

statusa člana u slučaju neplaćanja u određenom roku. 

c) Isključenjem iz opravdanih razloga. 

d) Smrti. 

Odluku o isključenju  člana donosi Izvršni Odbor, s navođenjem razloga, i ne može biti predmet 

pravnog postupka. 

Član 11. Posljedice izlaska i isključenja 

Gubitak statusa člana dovodi do gubitka svih prava proizašlih iz tog statusa. 

Izlazeći ili isključeni član obavezan je  platiti svoj dio članarine za vrijeme dok je bio član. 

III. Organi 

Član 12. Organi 

Organi Udruženja su: 

a) Glavna skupština 

b) Izvršni Odbor 

c) Komisija za reviziju računa 

d) Ostali organi formirani od strane Glavne skupštine nakon usvajanja ovog statuta 

Član 13. Formiranje novih organa 

Glavna skupština može formirati druge organe. Ona određuje posebno broj članova, 

organizaciju, zadatke, ovlasti i njihov odnos s drugim organima Udruženja. 

Osim ako zakon ili statut ne određuju drugačije, svaki novoformirani organ ovisi o Izvršnom 

Odboru. Ovlasti Glavne skupštine su zadržane. 

Glavna skupština može raspustiti bilo koji organ Udruženja, osim Izvršnog Odbora i Komisije 

za  reviziju računa. 

Član 14. Interna pravila 

Svaki organ može usvojiti pravilnik koji stupa na snagu tek nakon odobrenja Glavne skupštine. 

IV. Glavna skupština 

Član 15. Sastav i nadležnosti 

Glavna skupština sastoji se od svih članova udruženja. 

To je najviši organ Udruženja. Bavi se svim pitanjima koja nisu izričito rezervisana statutom 

za drugi organ. 

Glavna skupština je posebno nadležna za : 

a) Usvajanje i izmjenu statuta 

b) Usvajanje i izmjenu provedbenih odredbi ovog statuta u obliku jednog ili više 

pravilnika 

c) Izbor članova organa Udruženja 

d) Određivanje prava potpisa za predstavljanje i obavezivanje Udruženja 

e) Usvajanje budžeta za tekuću godinu 

f) Određivanje iznosa članarine članova 

g) Odobravanje izvještaja organa Udruženja 

h) Glasanje o razrješenju članova Izvršnog Odbora 

i) Kupovinu i prodaju nekretnina Udruženja 

j) Formiranje organa potrebnih za pravilno funkcioniranje udruženja 

k) Odobravanje zapošljavanja i otpuštanja Imama 

l) Određivanje koje odluke organa moraju biti podnesene na njeno odobrenje 

m) Raspuštanje Udruženja. Glavna skupština također ima druge nadležnosti predviđene 

ovim statutom. 

Član 16. Redovna (izborna i informativna) skupština 

Glavna skupština se redovno sastaje u prvom polugodištu svake godine, na poziv Izvršnog 

Odbora. 

Član 17. Vanredna glavna skupština 

Izvršni Odbor može u bilo kojem trenutku sazvati vanrednu Glavnu skupštinu. 

Također dužan je sazvati vanrednu Glavnu skupštinu kada to zatraži petina članova udruženja. 

Vanredna Glavna skupština mora se održati najkasnije 60 dana od dana kada petina članova to 

zatraži. 

Član 18. Poziv 

Redovna Glavna skupština se poziva najmanje 20 dana prije predviđenog datuma održavanja. 

Vanredna Glavna skupština se poziva najmanje 15 dana prije predviđenog datuma održavanja. 

Da bi bio predložen  Glavnoj  skupštini, svaki pojedinačni  prijedlog  mora  biti  dostavljen 

Izvršnom  Odboru  pismeno,  najmanje  10  dana  prije  datuma održavanja  Glavne  skupštine. 

Poziv se šalje pismeno od strane Izvršnog  Odbora svakom članu Udruženja. 

Predmeti dnevnog reda i prijedlozi moraju biti navedeni u pozivu. 

Član 19. Predsjedavanje glavnom skupštinom 

Predsjednik Izvršnog Odbora predsjedava Glavnom skupštinom. 

Njemu pomažu sekretar i dva člana izabrana od strane Glavne skupštine. 

Član 20. Pravo glasa i zastupanje 

Svaki član ima jedan glas. 

Svaki član je lišen prava glasa u odlukama koje se odnose na spor ili postupak udruženja, kada 

su on sam, njegov supružnik ili njegovi roditelji ili srodnici u direktnoj liniji stranke u sporu. 

Član može dati pismenu punomoć  u  korist  punoljetne  fizičke osobe koja će zastupati njegove 

interese.  Glas  koji  izrazi  zastupnik  je  važeći.  Navedena  osoba  može  zastupati  sebe  i  

najviše dva  druga  člana. 

Član 21. Rasprave i odluke 

Glasanje i izbori se obavljaju tajnim glasanjem. 

Odluke se donose apsolutnom većinom valjano izraženih glasova prisutnih članova. 

Odluke koje se tiču sticanja, otuđenja i namjene nekretnina udruženja moraju biti donesene od 

strane Glavne skupštine s većinom od tri petine prisutnih članova. 

Član 22. Izbori 

Predsjednik Izvršnog Odbora se bira apsolutnom većinom valjano izraženih glasova prisutnih 

članova u prvom krugu glasanja. Relativna većina je dovoljna ako se mora održati drugi krug 

glasanja. 

Za izbor ostalih članova Odbora dovoljna je jednostavna većina. 

Član 23. Zapisnik 

Zapisnik o odlukama potpisuju predsjednik i sekretar. 

V. Odbor 

Član 24. Funkcija 

Izvršni Odbor je izvršni organ Udruženja. 

Bira se na period od dvije godine. 

Predstavlja Udruženje, uzimajući u obzir odredbe koje regulišu pravo potpisa. 

Članovi Odbora djeluju volonterski i mogu tražiti samo nadoknadu svojih stvarnih troškova. 

Član 25. Kvalifikacije 

Kvalifikovane za Izvršni Odbor su sve osobe koje ispunjavaju sljedeće kumulativne uslove: 

a) Biti član Udruženja dvije godine bez prekida 

b) Učestvovati u dvije redovne ili vanredne glavne skupštine 

c) Imati plaćene članarine 

Zaposleni Udruženja koji primaju platu ne mogu biti izabrani u Izvršni Odbor. 

Član 26. Nadležnosti Izvršnog Odbora   

Izvršni Odbor ima sljedeće nadležnosti: 

a) Odlučuje o zahtjevima za prijem i isključenje članova 

b) Voditi aktivnosti Udruženja 

c) Upravljati budžetom i finansijskim resursima Udruženja 

d) Sastavljati račune za svaku računovodstvenu godinu 

e) Voditi spisak članova 

f) Sazivati Glavne skupštine 

g) Po potrebi delegirati određene zadatke trećim stranama 

h) Suspendovati člana-ove Izvršnog Odbora. 

Izvršni Odbor također ima i druge nadležnosti predviđene ovim statutom. 

Član 27. Sastav 

Odbor se sastoji od 5 do 11 članova maksimalno. Mora sadržavati barem sljedeće funkcije: 

- Predsjednik 

- Potpredsjednik 

- Sekretar 

- Blagajnik 

- Tehnički rukovodilac 

Pored ovih pet funkcija, prije svake izborne Glavne skupštine, Izvršni Odbor može raspisati 

konkurs za do šest dodatnih funkcija.  

Članovi Izvršnog Odbora mogu biti pozvani da se međusobno privremeno zamijene u slučaju 

spriječenosti obavljanja svojih funkcija. 

Član 28. Odsustvo i zamjena 

U slučaju odsutnosti, Odbor imenuje zamjenskog člana do sljedeće glavne skupštine. 

Član 29. Sastanci Izvršnog Odbora 

Izvršni Odbor se sastaje najmanje jednom mjesečno. 

Član 30. Odluke 

Da bi odluke Izvršnog Odbora bile valjane, potrebno je da prisustvuje najmanje pet članova. 

Odluke Izvršnog Odbora donose se većinom glasova prisutnih članova Odbora. 

U slučaju jednakog broja glasova, presudan je glas predsjednika Izvršnog Odbora. 

Svaki član Izvršnog Odbora je lišen prava glasa u odlukama koje se odnose na spor ili postupak 

udruženja, kada su on sam, njegov supružnik ili njegovi roditelji ili srodnici u direktnoj liniji 

stranke u sporu.  

Sastanci Izvršnog Odbora i njegove odluke se bilježe u zapisnicima. 

Članovi Komisije za reviziju računa mogu biti pozvani da prisustvuju sastancima Odbora 

prema potrebi, bez prava glasa. 

VI. Komisija za reviziju računa 

Član 31. Sastav 

Komisija za reviziju računa sastoji se od tri člana izabrana od strane Glavne skupštine na period 

od dvije godine. On se imogu biti birani više mandata. 

Kandidati se biraju apsolutnom većinom valjano izraženih glasova prisutnih članova. Kandidat 

koji dobije najveći broj glasova predsjedava komisijom za reviziju računa. 

Za članstvo u komisiji za reviziju računa kvalificirane su sve osobe koje ispunjavaju sljedeće 

kumulativne uslove: 

a) Biti član Udruženja dvije godine bez prekida 

b) Učestvovati u dvije redovne ili vanredne glavne skupštine 

c) Imati plaćene članarine 

Član 32. Funkcija 

Komisija za reviziju računa sastavlja godišnji finansijski izvještaj o kontroli računa za Glavnu 

skupštinu. 

VII. Izmjena statuta 

Član 33. Postupak 

Statut se može mijenjati djelomično ili u cijelosti od strane Glavne skupštine a na prijedlog 

Izvršnog Odbora ili petine članova udruženja. 

Odluka Glavne skupštine o djelomičnoj izmjeni Statuta mora biti donesena dvotrećinskom 

većinom valjano izraženih glasova prisutnih članova. 

Odluka Glavne skupštine o potpunoj izmjeni Statuta mora biti donesena dvotrećinskom 

većinom prisutnih članova. 

VIII. Imam 

Član 34. Dužnosti 

Imam je zadužen za vjerske poslove Udruženja. 

Izvršni Odbor i Imam definišu opis poslova, u slučaju neslaganja između dvije strane, 

dokument mora biti podnesen na odobrenje Glavne skupštine. 

Imam mora posjedovati dozvolu za obavljanje vjerskih poslova(dekret) od Bosanske islamske 

zajednice u Švicarskoj (IZBCH). 

IX. Raspuštanje 

Član 35. Odluka 

Udruženje može u bilo koje vrijeme odlučiti o svojoj likvidaciji. 

Odluka o likvidaciji mora biti donesena kvalifikovanom većinom od dvije trećine članova 

Udruženja na izvanrednoj skupštini koju je zatražila jedna petina članova i posebno sazvana u 

tu svrhu. 

Član 36. Sudbina imovine udruženja 

U slučaju raspuštanja udruženja, njegova ukupna imovina će biti prenesena na udruženja ili 

organizacije sa sličnim ciljevima i sa sjedištem u Švicarskoj. 

Niko nema pravo na povrat svojih članarina ili donacija učinjenih u korist Udruženja. 

X. Razno & Prelazne i završne odredbe 

Član 37. Funkcija trenutnih organa 

Stari organi nastavljaju sa svojim funkcijama do sljedeće Glavne skupštine. 

Član 38. Ukinuće i stupanje na snagu 

Ovaj Statut zamjenjuje onaj od 18. decembra 2015. 

Usvojen je na Glavnoj skupštini 10. marta 2024. i stupa na snagu odmah nakon njegovog 

usvajanja. 

Član 39.  

Nakon njegovog usvajanja, ovaj statut potpisuju Predsjednik i sekretar. 


